
					এই পাতাটির মুদ্রণ সংশোধন করা প্রয়োজন। 
জীবনী-কোষ—ভারতীয়-পৌরাণিক।
রহিয়াছে । আমরা বহুকাল একত্র বাস করা সত্বেও আপনি আমাকে সম্যক রূপে চিনিতে পারিলেন না, ইহাই আমার অতিশয় মৰ্ম্মবেদনার কারণ হইয়াছে। আমার প্রতি যদি আপনার এইরূপ মনোভাবই হইয়া থাকে, তবে আপনি হনুমানের দ্বারা আমাকে তাহ জানান নাই কেন ? তাহা হইলে আমি তখনই প্রাণত্যাগ করিতাম, এবং আপনাকেও জীবন সংশয় করিয়া
এইরূপ সমরোদ্যোগ করিতে হইত না ।”
এইভাবে রামের নিকট নিজের মনোবেদনা ব্যক্ত করিয়া জানকী লক্ষ্মণকে বলিলেন, “আমার স্বামী আমার চরিত্রে অবিশ্বাস করিয়া সৰ্ব্বজন সমক্ষে আমাকে পরিত্যাগ করিয়াছেন।
সুতরাং আমি আর এ প্রাণ রাখিব না ।
তুমি চিতা প্রস্তুত করিয়া দেও, আমি
সেই চিতানলে জীবন আহুতি প্রদান ।
করিব।” জানকীকে ঐরূপ কর্কশ বাক্য বলার জন্য লক্ষ্মণও রামের প্রতি অতিশয় ক্রুদ্ধ হইয়াছিলেন। সীতার কাতর প্রার্থনায় তিনি অবিলম্বে এক চিত। প্রস্তুত করিয়া দিলেন । তখন বৈদেহী অধোমুখে রামকে প্রদক্ষিণ করিয়া কৃতাঞ্জলিপুটে বলিতে লাগিলেন “যেহেতু আমার হৃদয়ে রাঘব ভিন্ন অার কাহারও চিন্ত স্থান পায় নাই, এবং আমি বিশুদ্ধ। চরিত্র হইলেও যেহেতু আমার স্বামী আমাকে
Saho
পরিত্যাগ করিয়াছেন, অতএব হে । দেব অগ্নি, আপনি আমার সর্বতো
ভাবে রক্ষণ করুন।” এই কথা বলিতে বলিতে মৈথিলী সকল দেব, দানব, যক্ষ, রাক্ষস ও মানবগণের চক্ষুর সমক্ষেই হতাশনে প্রবেশ করিলেন। অমনই, চারিদিকে হাহাকার ধ্বনি উখিত হইল। রামও তখন অতিশয় ব্যাকুল চিত্ত হইয়া উঠিলেন r এমন সময়ে দেবগণ সকলে তথায় আসিয়া উপস্থিত হইলেন এবং তঁহাদের মধ্যে ব্রহ্মা রামকে সম্বোধন করিয়া বলিলেন যে সীতাকে ঐ ভাবে পরিত্যাগ করা রামের পক্ষে উপযুক্ত হয় নাই । অনন্তর সকলে সবিস্ময়ে দেখিলেন যে স্বয়ং দেব হুতাশন চিতার মধ্য হইতে জানকীকে ক্রোড়ে ধারণ পূৰ্ব্বক উত্থিত হইতেছেন। চিতামধ্য হইতে উখিত হইয়া অগ্নি রামকে বলিলেন “এই জনক দুহিতা একান্ত নিষ্পাপ । তিনি বাক্য, মন, বুদ্ধি ও চক্ষুদ্বারা কখনই তোমাকে অতিক্রম করেন নাই । ইনি রাক্ষসান্তঃপুরে রুদ্ধা ও স্বজন-সম্পর্করহিতা থাকিলেও ইহার অন্তরাত্মা তোমাতেই একাত্ত আসক্ত ছিল । অতএব আমার আজ্ঞায় তুমি ইহাকে প্রতিগ্রহণ কর।” হুতাশনের বাক্য সমাপ্ত হইলে রাম বলিলেন যে, সীতাকে সম্পূর্ণ বিশুদ্ধচরিত্র। এবং নিষ্পাপা জানিয়াও, তিনি কেবল

		 এই পাতা শেষ সম্পাদিত হয়েছে ২০:০০টার সময়, ১ আগস্ট ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

